
THE HISTORICAL ANALYSIS OF UMERKOT FORT 
 

Abstract: 

The fort of Umerkot is considered very chronic and ancient fort 
of Sindh. It is very important in the historical literature of sub-continent. 
It has multicultural diversion during various emperor of Mughal era. The 
famous folk story Umer-Marvai is also associated with this fort. Several 
well-known classical poets such as Shah Abdul Latif and some others 
also highlighted this fort in their poetry. The renowned writers and historians 
of Sindh including Bheru Mal Meharchand Advani, Dr. Nabi Bux 
Baloch, Rai Chand Harijan, Kernel Taad, Loak Ram Dodeja and some 
others also discussed the historical events and significance of this historical 
fort in their books. In this paper, the historical, cultural and geographical 
studies of Umerkot fort has been presented. 

 

عمركوٽ جو شهر سنڌ جي قديم تاريخي شهرن مان هـك آهـي، جـيـتـرو 

شهر قديم آهي، يقيناً ايترو ئي قلعو قديم هوندو، ڇاكاڻ ته اڳي شهرن جي حفـاظـت 

لا قلعا تعمير كيا ويندا هئا. عمركوٽ جو قلعو آڳاٹي دؤر ۾ ايڎو ته مشهور هو، جـو 

 ”كوٽ ته امر كوٽ، ٻيون سڀ كوٹڑيون.“ان بابت اها چوڻي مشهور ٿي ته 

عمركوٽ جي خوبين جو ذكر كندي اشتياق انصاري پنهنجـي كـتـاب 

امر كوٽ جون چار ڳـالـهـيـون هـنـد ۽ سـنـڌ ۾ “ ۾ لکي ٿو ته ” سنڌ جا كوٽ ۽ قلعا“

مشهور هيون. هتان جا مرد عقلمند هئا ۽ عورتون بيحد خوبصـورت هـيـون، جـن جـي 

چيلهه چيتن جهڑي هئي، هتان جو قلعو ڏيهان ڏيهه مشهور هو ۽ لامبي تلا جي كنارن 

 )1” (هئا.سان بڑن جا ڊگها ڊگها وڻ جهڳٹو لايو بيٺا هوندا 

اوڀر ويكرائي ڦاڪ ۾ ٿر جي ڀٹن  69.74اتر ڊگهائي ڦاڪ ۽  25.36هي شهر 

۽ ميداني علائقي جي سنگم تي واقع آهي. اڄ كلهه جنهن شهر کي عمركوٽ سڎيو 

وڃي ٿو، تنهن جو تاريخي كتابن ۾ نالو امركوٽ آهي، سڀنـي آڳـاٹـيـن تـواريـخـن 

جهڑوڪ تاريخ فرشته، منتخب التواريخ ۽ ٻين كتابن مثلاَ�َ كرنل ٹاڊ جي راجستـان 

جي احوال ۾ نالو امركوٽ لکيل آهي، ڀانئجي ٿو ته ويجهڑائي ۾ كن ائين سمجهـيـو 

سـڎجـڻ جـو رواج ”  عـمـركـوٽ“ ته اهو شهر عمر سومري جو ٻڌايل آهي، تنهن كري 

پيو. حقيقيت ۾ اهو شهر تڌهن ٻڌو جڎهن عمر سومرو اڃا ڄائو ئي كـيـن هـو. عـمـر 

ع 1156سومرو عيسوي چوڏهين صدي ۾ ٿي گذريو آهي، پر تواريخن ۾ امر كوٽ نالـو 

 جي احوالن کان به اڳ ڄاڻايل آهي.

بـه ”  امر پور“ امركوٽ تي امر كوٽ سوڍي راجپوٽ جو نالو پيل آهي ۽ اهو “

 )2” (سڎبو آهي.

عمركوٽ كنهن زماني ۾ سنڌ جو تختگاهه ٿي رهيو آهـي. ٿـر جـا هـنـدو 

ع 1905ماڻهو هن شهر کي اڃا تائين امركوٽ سڎيندا آهن، انگريزن جـي زمـانـي ۾ 

تائين عمر كوٽ ضلعي جو هيڈ كوارٹر رهيو ۽ هاڻ به ضـلـعـي جـو هـيـڈ كـوارٹـر 

آهي. عمركوٽ تي ڇهين صدي جي آخر ڌاري پرمار راجائن جي حكومت هئي، ان 

کان پو سوڍن، سومرن، مغلن، كلهوڙن ۽ ٻين كيترن ئي حكمرانن هن علائقي تي 

عمركوٽ جي تاريخ انهن چند شهرن مان آهي، جيكي سنڌ جـا “ حكومت كئي. 

تمام پراڻا ۽ آڳاٹا شهر آهن، عمركوٽ جيكو ٿر ۽ بيراج ايراضي جـي كـس تـي 

آهي، سو زماني جي لاهن چاڙهن مان كڎهن ٺـهـيـو آهـي تـه كـڎهـن ڊهـيـو آهـي. 

عمركوٽ جي قلعي جو وجود تمام پراڻو معلوم ٿئي ٿـو. عـمـركـوٽ جـي ايـراضـي 

كنهن زماني ۾ تقريبن چوڏهن پندرهن ميلن ۾ پکڑيل هئي، پراڻي امركوٽ جا آثار 

جـي نـالـي ”  ديهـات“شو جي مندر کان وٺي ڏياتٻهه تائين نظر اچن ٿا. هي شهر كڎهن 

جي نالي سان تـه كـڎهـن ”  پدمات“جي نالي سان، كڎهن ” همروٽ“سان ته كڎهن 

جي نالي سان به سـڎاڻـو آهـي، لـيـكـن هـن وقـت ”  امراپري“ ۽ كڎهن وري ”  امراڻو“ 

 ) 3” (عمركوٽ جي نالي سان مشهور آهي.

سا ڳالهه اڃـا تـحـقـيـق طـلـب ”  عمركوٽ جي قلعي جو بنياد كنهن رکيو“ 

آهي، ليكن روايتن ۽ اهڃاڻن مان پتو پوي ٿو ته هن قلعي جو بنياد مهـاراجـا وكـرمـا 

 )4” (ع جي لڳ ڀڳ رکيو.380جيت سن 

رودانـي “ جو مصنف را چند هريجن، گجـراتـي كـتـاب ”  تاريخ ريگستان“

، اردو كتابن جي حوالن، مسلمان مصنفن جي حوالن ۽ ٻين كيـتـرن ڌرمـي ” چنيسر

امـركـوٽ نـكـي امـر “ روايتن تي بحث كرڻ کان پو هن نتيجي تي پهتو آهي تـه 

سنگهه جو ٻڌايل آهي ۽ نه ئي عمر سومري جو ٻڌايل آهي، اهو شهر انـهـن ٻـنـهـي جـي 

حكومتن کان آڳاٹو آهي ۽ جناب مولوي حكيم نجم الغني صاحب جي تحقيقـات 

موجب اومره سومري جو ٻڌايل آهي (سومرا ان وقت هندو ڀرمارو راجپوت هئا)، جنـهـن 

 )5” (كري امر كوٽ سڎبو هو. ۽ ان کي الف سان لکڻ جو عام رواج هو.

۾ لکي ٿو تـه ”  منهنجو وطن منهنجا ماڻهو“ لوڪ رام ڏوڏيجا پنهنجي كتاب 

ٿرپاركر ۾ تاريخي لحاظ کان امركوٽ سڀ کان  وڌيك هو، هي جهونو قـلـعـو امـر “ 

ع ۾ ٺهرايو هو. ان وقت سنڌ تي هندو سومرن راجائـن جـي 515سنگهه سومري راجپوت 

صاحبي هئي ۽ انهن جو تختگاهه امر كوٽ هو. هي شاهـي كـوٽ ويـهـه مـيـل جـي 

دائري ۾ هو ۽ ان كوٽ اندر راجائي محلاتن جو ٻيو قلعو هو. انهن محلن ۾ كاشي ۽ 

جوڌپوري پٿرن جو اهڑو اعلى كم ٿيل هو، جو اهڑو شاندار كوٽ ان وقت سنـڌ ۾ نـه 

 ) 6” (هو ۽ نكي پو ٺهيو.

عـمـر “ عمركوٽ جي قلعي اڳيان جيكو بورڊ لڳل آهي، ان ۾ لکيل آهي ته 

كوٽ جي تاريخي قلعي مختلف حكمرانن گهراڻن جي لاهـيـن چـاڙهـيـن کـي ڏٺـو 

ع جـي پـهـرئـيـن حـاكـم اڏايـو هـو. 1350ع کان 1050آهي. هي شهر سومرا گهراڻي 

تيرهين صدي عيسوي جي پوئين اڌ ۾ هك راجپوت حكمران پرمار سوڍي هـن شـهـر 

تي پنهنجو تسلط ڄمايو. ان جي پوين مان راڻي پرشاد پنهنجو لشـكـر وٺـي اچـي ان 

ع ۾ شـيـر شـاهـه 1541وقت جي مغل بادشاهه همايون جو استقبال كيو. جڎهن  سـن 

سوري جي هٿان شكست کائي سنڌ ۾ وارد ٿيو. همايون جو نام كـٺـيـو پـٹ اكـبـر 

عمركوٽ ۾ ڄائو هو، اڳتي هلي راجپوت حكمرانن اهو قلعو كلهوڙن جـي حـوالـي 

كيو. كلهوڙن جي پوين وري اهو قلعو جوڌپور جي راجا کي وكـڻـي ڏنـو. جـيـكـو 

ع تائين اهو قلعو سندن هٿ هيٺ رهيو تان جـو 1843ع ۾ هٿ كيو ۽ 1813وري ٹالپرن 

 انهي سال انگريزن سنڌ فتح كري قلعو پنهنجي قبضي ۾ كيو.

فـوٽ ۽ ويـكـر  946هي قلعو مستطيل نموني تي ٺهيل آهي. ان جي ڊيگهـه 

فوٽ آهي. ان جي عالم پناهه واري ڏاند پڇي ديوار جي ٻـن كـنـڈن ۽ ٻـاهـرئـيـن  785

 كمانيدار دروازي جي ٻنهي پاسن تي اڌ ڳوٺاڻن برج ٺهيل آهن.

 9پرمار سـومـرن جـون “ اردو جو ليکك مولوي حكيم نجم الغني لکي ٿو ته 

تخت گاهه هئا، جن مان كي شهر هنن تعمير كرايـا ۽ امـركـوٽ  14حكومتون ۽ 

ڀڳتي روايتن موجب جڎهن وكرما جيت پنهنجي ڀـا ) “ 7” ( سومري ٻڌايو هو.” اومره“

” ديـهـات“ جو حاكم هو، ته جڎهن ”  سيوستان“راجا ڀرتري سان ملڻ پئي ويو، جيكو 

بندر تي پهتو ته جڳهه بيحد وڻيس ڀٹن سنئين زمين جو دلكش نظارو ، بڑن جا وڏا وڻ 

۽ پکين جون مٺيون لاتيون، ٻوڌي جوڳين جا آشرم ۽ كٹيائون وڻي آيـس. مـهـاراجـا 

وكرماجيت انهن مڑني خوبين کي ڏسندي هتي هك گڍ (ڳڑهه/ قلـعـو ) ٺـهـرائـڻ جـو 

ارادو ظاهر كيو. جوتشي پهچي ويا، ٹپڻا کوليا ويا ۽ پو امرت گهڑي ڏسي هن قـلـعـي 

جو كڎهـن بـه نـاس نـه “ رکيو ويو، جنهن جي معني آهي ” امر“جو بنياد رکيو ويو. نالو 

عمركوٽ جو قلعو اڄ به سلامت آهي، هن روايت جو پٺڀرائي هك سـلـوڪ بـه ”. ٿئي

 كري ٿو ته:

 پرلي پاڙ ن نه جاڻي، جگ جگ رهه جماڻ،

 )8” (گڍامراڻ“ري بيڎئي کوجيو ” بكماڏي“

ٹـاڊ راجسـتـان “ ۾ ”  تـاريـخ ريـگـسـتـان“ رائيچند هريجن پنهنجي كـتـاب 

ــي ــرات ــان“ ، ” گــج ــع راجســت ــائ ــهــاس“ ، اردو، ” وق ــت ــانــه ال ــپــوت ــنــد، ”  راج ــخ “ ه ــاري ت

جـهـڑن ”  تاريـخ فـرشـتـه“ ۽ ”  سنڌ گزيٹيئر“ ، ”اكبر شاهه“، ”مارواڙ اتهاس“،”كاٺياواڙ

كتابن جا حوالا ڏيئي ثابت كيو آهي ته عمركوٽ، عمر سومري جي دؤر کان گهـڻـو 

 آڳاٹو آهي.

جو مصنف اشتياق انصاري پنهنجي كتاب ۾ لکي ”  سنڌ جا كوٽ ۽ قلعا“

تاريخن ۾ عمركوٽ جي قدامت جو ذكر ڇهين صدي کـان مـلـي ٿـو، ان کـان “ٿو ته 

سوا هندستان جي اوائلي كتابن ۾ عمركوٽ کي امركوٽ كري لکيو ويو آهـي، 

ع ۾ لکي، ان ۾ لـفـظ امـركـوٽ 1606جيكا محمد قاسم فرشتا ”  تاريخ فرشتا“جيئن 

 )9” (لکيل آهي.

تاريخي كتابن جي مطالعي ۽ روايتن مطابق عمركوٽ جو شـهـر ۽ قـلـعـو، 

عمر سومري جي دؤر کان كافي اڳ جو آهي. عمركوٽ جي قلعي ۾ شـاهـي دروازي 

فـوٽ  15کان داخل ٿبو ته ساڄي هٿ واري مورچي جي ٻاهرين طرف پٿر جـي سـر تـي 

بلندي تي هك نشان آهي، ان بابت مختلف روايتـون آهـن، كـي چـون ٿـا تـه رتـن 

سنگهه جي گهوڙي جو نشان جو، جنهن کي انگريزن ڦاسي ڏني هئي ان جي گهوڙي کـي 

نيلام كيو ويو هو. جيكا سوناري جي گهران ڇنائي ڀڳي هئي ۽ قلعي تي چڑهڻ جي 

 كوشش ۾ ڦٿكي مري ويئي.

كن جو چوڻ آهي ته کيت مارئي کي کڻڻ محل اتان پنهنجي گهوڙي کي ٹپو 

ڏياريو هو. قلعي جي دروازي تي سورج مکي جهڑو گل پڻ ٺهيل آهي. جـيـكـو سـورج 

ونسي راجپوتن جو نشان سمجهيو وڃي ٿو. ان مان كي ماڻهو اهو اندازو لڳائين ٿـا تـه 

اهو قلعو كنهن سورج ونسي راجپوت جو ٺهرايل آهي، جنهن پنهنـجـي نشـانـي طـور 

 اهڑي قسم جو گل دروازي تي ٺهرايو هو.

قلعي جي چؤطرف خندق جا آثار به نظر اچن ٿا، جيكا شايد قلعي جي دفاع 

لا ٺهرائي ويئي هجي. هن قلعي جي تعمير ۾ جيكو پٿر كتب آندو ويـو آهـي، سـو 

اكثر تاريخي كتابن مطابق ٻيڑين جي وسيلي هاكڑي دريـا ذريـعـي عـمـركـوٽ 

آندو يو. جڎهن ته كن تاريخدانن جو اهو خيال آهي ته قلعي جو پٿر ننگرپاركر جي 

 كارونجهر جبل يا راجپوتانه جوڌپور ۾ آندو ويو آهي.

واٹس جي قبر آهي، جنهن تي -اي-قلعي جي اندر هك انگريز كمشنر ايڇ

نومبـر  23چبوتري نما گول ڇٹي ٺهيل آهي، جنهن تي هن كمشنر جي تاريخ پيدائش 

ع لکيل آهي ۽ كجهه تعريفي جـمـلا پـڻ هـن 1894فيبروري  26ع ۽ تاريخ وفات 1846

كمشنر متعلق لکيل آهن ۽ آخر ۾ اهو لکيل آهي ته هي قبر ٿرپاركر جي زمينـدارن 

۽ آفيسرن جي طرفان ٺهرايل آهي. قلعي جي احاطي اندر هك ميوزيم آهـي، جـنـهـن 

ع ۾ كيو ويو. هن ميوزيم ۾ كجهه قلمي نسخا، پينٹنگ جـا نـمـونـا، 1968جو افتتاح 

شاهي دستاويز، مغل دؤر جا هٿيار ۽ سكا شامل آهن. هن قلعي جـي عـجـائـب گـهـر 

 اڳيان جيكو بورڊ آهي، ان ۾ لکيل آهي ته:

عمركوٽ جو نالو تاريخ ۾ عمر مارئي جي لوڪ كهاڻي ۽ مـغـل بـادشـاهـه “ 

اكبر بادشاهه جي ڄمڻ جي هنڌ جي كري مشهور آهي. اكبر اعظم سان تعلق جي 

كري هن جا کي دؤر اكبري جو يادگار قرار ڏنو ويو آهي ۽ اهي شيون جيـكـي هـن 

دؤر سان تعلق رکن ٿيون، سي هتي نمائش لا رکيون ويون آهـن. هـي عـجـائـب گـهـر 

ع ۾ تعمير كيو ويو، جنهن ۾ مخطوطات، سكا، تصويرون، هٿيار، خطاطـي جـا 1968

نمونا ۽ شاهي دستاويز نمائش جي لا رکيل آهن، جي مغليه دؤر ۽ خاص طـور تـي دؤر 

 ”اكبري جي داستان گذشته جي ڀرپور عكاسي كن ٿا.

كوٽ جي وچ تي هك مورچو ٺهيل آهي، جنهن ۾ كلهوڙن جـي دؤر جـون 

ست توبون رکيل آهن. هن مورچي تـي چـڑهـڻ سـان هـك طـرف ٿـر جـي ڀـٹـن جـا 

خوبصورت منظر پري پري تائين ڏسي سگـهـجـن ٿـا تـه ٻـي طـرف بـاغـن ۽ وڻـن جـا 

 خوبصورت نظارا پڻ ڏسي سگهجن ٿا.

هن قلعي جي تاريخي لحاظ کان تمام گهڻي اهميت حاصل آهي، ڇاكاڻ ته 

همايون هن قلعي ۾ رهيو. عمر مارئي جو تعلق هن قلعي سان آهي، مـهـراڻـو دريـا هـن 

قلعي لڳ وهندو هو، اكبر بادشاهه پڻ هن ڌرتي تي ڄائو. پرمـارن، سـومـرن، سـوڍن، 

كلهوڙن، ميرن ۽ انگريزن جو مختلف حوالن سان هن قلعي سان تـعـلـق رهـيـو ۽ ان 

کان علاوه ٻيون كيتريون ئي تاريخي ڳالهيون هن قلعي سان وابسته آهن. هن كـوٽ 

جي اندر هك پراڻو کوهه پڻ موجود آهي، جيكو هاڻي ڦٹل حالت ۾ آهي. هـن قـلـعـي 

مان پاڻي جي نيكال لا به مناسب بندوبست آهي. قلعي جون اكثر ڀتيون كـمـزور 

آهن ۽ كن هنڌن تان اهي ڀتيون كري پيون آهن. خاص طرح سان ڏکڻ واري ديـوار 

سڄي كري چكي آهي، قلعي جي شاهي گيٹ وٽ هك بورڊ لڳل آهـي، جـنـهـن ۾ 

هدايت درج آهي ته هن قلعي کي خراب نه كيو وڃي، ليكن سڄي شهر جو كچـرو 

اڄ به قلعي جي ديوارن جي پاڙ ۾ اڇليو وڃي ٿو. هي سنڌ جو تاريخي قـلـعـو، قـلـعـي ۾ 

ايندڙ ۽ گهمندڙ سيلاني کي واجهائي چئي رهيو آهي ته منهنجي وجود کي بـاقـي رکـڻ 

 لا كجهه كيو وڃي.

